
				এই পাতাটির মুদ্রণ সংশোধন করা প্রয়োজন। 
তৈরি শেষ হয়েচে। তোমরা যখন আসবে তখন আমার সমস্ত চিঠি সঙ্গে করে এনো। সকলের ইচ্ছা সে চিঠিগুলি রক্ষা করা হয়— এখানে যত্ন করেই রাখা হবে।” ইতি ৪ এপ্রেল ১৯২৫
ভানুদাদা
(? సి
[ ?৫ এপ্রিল ১৯২৫ }
[কলকাতা ]
কল্যাণীয়াসু
রাণু, তুই মনে করিসনে তোকে কেউ আমার স্নেহ থেকে বঞ্চিত করতে পারে— বিশেষত যখন তোকে অপমান আর দুঃখ এমন করে আক্রমণ করেচে। এই সব নিয়ে আমার এই ভাঙা শরীরে আমি কি কম বেদনা পেয়েছি— এই সব ব্যাপারে কিছুতে আমাকে সুস্থ হতে দিচ্চে না। সব চুকে গেলে তবে বিশ্রাম এবং শান্তি পাব। যদি স্নেহ মনে না থাকৃত তাহলে ভৎসনাও করতুম না।
কাল চিঠির যে উত্তর দিয়েছি আজ রবিবারে পাবি নে। সোমবারে এই দুখানা চিঠি একসঙ্গে তোর হাতে পড়বে। যদি মঙ্গলবারের ডাকে চিঠি এখানে দিস তাহলে পাব— নইলে শাস্তিনিকেতনের ঠিকানায় জবাব লিখিস। বুধবারে বিকেল পাঁচটার গাড়িতে রওনা হব।
আজ শাস্তা ও কালিদাসের এখানে নিমন্ত্রণ আছে তারই উদ্যোগে ব্যক্ত আছি তাছাড়া শরীরও শ্রাস্ত ২১ [২২] চৈত্র ১৩৩১
ভানুদাদা
○○>

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ০৮:১৭টার সময়, ১৯ জুলাই ২০১৮ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

